
Inatsisartut Suleriaasianni 8 33 naapertorlugu aalajangiiffigisassatut siunnersuut
imaattog matumuuna saggqummiuppara:

Hjemme dialyse Nunatsinni atornegarsinnaanersoq misissoqqullugu, tamannalu
anguniarlugu Naalakkersuisut kingusinnerpaamik UPA 2016-imut Inatsisartunut
innersuussillutik saggummiussassamik suliagaqqullugit Inatsisartut aalajangiif-
figisassaattut siunnersuut.

(Inatsisartunut ilaasortag Mimi Karlsen, Inuit Ataqgatigiit)

Tunngavilersuut
Nunatsinni tartumikkut ajoquteqartut arlalippassuit Danmarkimi najugaqartariagarput
Nunatsinni periarfissagannginnamik.

Naak UPA2014-imi Naalakkersuisut siulisa akissuteqareeraluartut dialysertartut
suliarineqartarnerat malinnaaffigisimallugit, taamaattoq maannakkut Naalakkersuisut
nutaat hjemmedialyse ganoq Nunatsinni atorneqarsinnaatiginersoq misissoqqullugu,
innersuussiogqullugillu.

Danmarkimi najugagarumanani Rigshospitalimiit ikiornegarluni Nunatsinni angerlarsi-
maffimmini maskiinagarluni dialysersinnaasumit ilisimatinnegarpunga misiliutaanera
ingerlalluartoq.

Tamanna isumallualersitsivoq amerlanerusut nunagisaminni, nunatsinni hjemme-
dialysersinnaanissaannut. Tamannami suliarititunut aningaasatigut sipaarfiussaaq,
allaallumi ilagutaasunut sipaarfiusinnaassaaq sivisuumik Danmarkimiittarnissaq
pisariaaruppat.

Taamaammat Naalakkersuisut peqquakka nutaamik paasiniaaqqullugit UKA 2015-milu
paasisaminnik innersuusseqqullugit.

Pisortanut aningaasaqgarnikkut allaffissornikkullu kingunissai.

Siunnersuut pisortanut aningaasaqarnikkut allaffissornikkullu inuup ataatsip AC-fuld-
maegtigip ukiup sisamarterutaanut suliarisinnaasaasa nalinganik immikkoortitsiviusaria-
gassasoq ilimanaateqgarpoq, tamatumani  nutserinermut  aningaasartuutissat
annerpaamik 150.000 kr-inik nalegarumaartussat ilanngullugit.

Namminersorlutik inuussutissarsiortunut aningaasaqarnikkut allaffissornikkullu
Kingunissai.
Soganngilaq

Innuttaasunut aningaasaqarnikkut allaffissornikkullu kingunissai.
Soganngilaq

